
Aita eta senide,
san Joseren antzera

Denon Aita zaren Jainko Jauna,
Zuk gizakiei bizia eman diezu

esker onez ezagutu eta gurtu zaitzaten;
emaiguzu zure herri bakarraren 
partaide izatearen poza sentitzea.

Jesus Jauna,
gure senide izateko zure burua beheratu egin duzuna
eta gure ondoan zabiltzana,
erakuts ezaiguzu ez aurrera segitzen
bide bazterrean eroritako senidea oinazetan 
alde batera utzita.

Espiritu Santua, bizieraz eta mugi itzazu
gure artzainen bihotzak, senide bezala
herriarekin batera ibiltzearen kontsolamendua 
senti dezaten,
san Joseren antzera Aitaren maitasun samurra 
denei helaraziz.

Piztu gazte askoren bihotzetan apez bilakatzeko 
deia, elkartasuna bultzatuz Eliza zerbitza dezaten
eta, Ebanjelioa hotseginez, gizaki guztiak
Zugan senide izan daitezen.

Amen.

